
НЕЗАБЫЎНЫ БОЛЬ АФГАНІСТАНА 

 

Вечар памяці «З пачуццём асабістай спрычыненасці» прайшоў у Віцебскай абласной бібліятэцы 

імя У. I. Леніна. 

Падрыхтаваны супрацоўнікамі аддзела краязнаўчай літаратуры і бібліяграфіі, ён быў прымеркаваны 
да 24-й гадавіны вываду савецкіх войск з Афганістана. 

На мерапрыемства былі запрошаны ўдзельнікі баявых дзеянняў у Рэспубліцы Афганістан, іх жонкі і 

матулі, удовы, жаночы савет афганскага таварыства «Братство», дэсантнікі 103-й асобнай гвардзейскай 

мабільнай брыгады. 
Увазе гасцей вечара былі прадстаўлены кніжная выстаўка, падрыхтаваная супрацоўнікамі 

бібліятэкі, і музейная экспазіцыя «Вайна прыгожай не бывае...». Пра гісторыю стварэння экспазіцыі і 

Віцебскага гарадскога музея воінаў-інтэрнацыяналістаў распавёў былы саветнік у Афганістане па лініі МУС 

Валерый Чкалаў, а кароткую экскурсію правяла дырэктар музея Вольга Аляксандрава. На экспазіцыі былі 

прадстаўлены кадры з жыцця савецкіх салдат. Акрамя таго, удзельнікі афганскай вайны падзяліліся з 

прысутнымі сваімі ўспамінамі. 

